
Né idené e autorit géndron
sfidimi i artit, ngase fton

numrat si mysafir te ai,
por gjithashtu sfidon edhe

numrat, duke u dhéné atyre

ngjyra dhendjeshmeéri.

Berat Mehani




NUMRAT PERMES ARTIT

Njé Meditim rreth gjurméve té zanafillés

Vepra e artit, edhe ajo mé abstraktja, pErmban né vet-
vete njé proporcion, njé perspektivé, njé balancg, pra,
pas ¢do objekti géndrojné figurat gjeometrike, matem-
atika apo numrat. Ndérsa numrat, si objekte abstrakte
matematikore, né vetvete nuk bartin asnjé cilési; jané
thjesht kuantitet. Mirépo, ¢faré ndodh me njé vepér arti té
mbushur me pérshtypje/eksperienca ndjesore e mendore,
e cila ka pér temé numrat? Arti, si shprehja mé e larté e
krijimtarisé njerézore, pretendon pér njé té “vérteté”, qofté
transcendentale, qofté ekzistenciale, nga pérvoja e té jet-
uarit né boté, dhe si i tillé flet gjuhén mé té larté dhe prek
kufifté e sé vértetés né skajet e horizonteve. Né art fle e
gjalla, e bukura, e vérteta. Nga ana tjetér, shkenca, gé né
thelb ka numrat, krijon modele té shumta ku, né sajé té
tyre zbérthehet cdo enigmé e botés, duke llogaritur, thurur
teori, paradigma dhe shpjegime. Né shkencé ka sasi, llog-
aritje, hapésiré dhe ¢do gjé tjetér materiale.
Urim Berisha né veprat e tij, duke bashkuar simbolet e
numrave dhe gjeometrisé me ngjyrat e artit, pérpiget
té paragesé njé pyetje themelore ekzistenciale. E, kjo
péerpjekje, mé né fund, thérret pér kérkimin e gjurméve gé i
bashkojné kéto dy fusha. Gjurmé gé njeriu modern i ka har-
ruar dhe i ka mbuluar, duke ushtruar dhuné mbi to, ndérsa
pérfundimet e késaj qasjeje jané rrénuese si pér njeriun,
ashtu edhe pér natyrén. Né idené e autorit géndron sfidimi
i artit, ngase fton numrat si mysafiré tek ai, po gjithash-
tu i sfidon edhe numrat, duke u dhéné atyre ngjyra dhe
ndjeshméri. Kjo dikotomi, gé né vetvete bart pretendimin
e sé vértetes, na bén t€ mendojmeé pér secilén fushé veg e

Berat MEHAN, studiues i filozofisé islame

Veg, pastaj pér potencialet e tyre pér t'i kuptuar fshehtésité
e natyrés, té botés dhe té kozmosit si térési. Ndérsa, rruga
e treté gé manifestohet né vepér synon njé bashkim té té
dyjave, ngase vetém né kété formé, ndoshta, mund t'i kup-
tojmé fshehtésité e natyrés, dhe pastaj edhe té vértetén
absolute. E gjithé kjo pérpjekje shfaget si brengé e kohés
kur shkenca ka kaluar pragun e kompetencave té saj, duke
béré objekt llogaritjeje ¢do té ndjieshme e té gjallé, ndér-
sa arti, si kundérpérgjigie e kohés kur metat garkullojné
pa ndalé, ka I&né pretendimin mbi t€ vértetén dhe éshté
shndérruar né instalacione momentale, si kryengritje dhe
pakénagési ndaj botés qé vetém zgjerohet duke harxhuar.
Numrat, racionaliteti, logjika, imagjinata, intuita, pérkundér
cdo kundérthénieje, burojné nga njé krua i vetém.
Jo rastésisht, pérkundér modés sé kohés, piktori Beri-
sha, pérmes figurave thérret, gjithashtu pér té kujtuar
gjenezén dhe rrugétimin e gjaté historik té njerézimit. Né
sajé té kétij rrugétimi, ndoshta, njeriu sadopak kujton até
qé ka harruar. Pikérisht kétu shtrohet pyetja, e cila shté
po aq e vjetér dhe antike, sa edhe moderne dhe bash-
kekohore: Cili €shté celési pér ta kuptuar botén/natyrén/
universin? Pa u hutuar, sot jepet pérgjigjja se shkencat
ekzakte, me matematikén né krye, jané ato gé e kuptojné
botén; mirépo si e sheh botén matematika? Nén dritén
e matematikés, sot kemi njé boté moderne ku ¢do gjé
vlerésohet nga kéndi i racionalitetit, progresit, industrial-
izmit, dhe njeriu me kété armé té forté mbizotéron mbi
cdo gjé. Njeriu modern u bé zot i natyrés, duke ia hequr
mbulesén e magjishme gé kishte bartur pér mijéra vjet

dhe duke ia dhéné vetes té drejtén absolute mbi té. Miré-
po, shtrohet pyetja: Si arriti njeriu né kété koprraci? Qg
nga koha antike, numrat dhe format ideale gjeometrike
ishin bazé e mendimit ideal, kur, sipas késaj gasjeje, celé-
si i kuptimit té natyrés dhe universit né pérgjithési ishte
metoda e matematikés. Pitagora thoshte se “cdo gjé
géshté e pérbéré nga numrat”, ndérsa Platoni format ideale
gieometrike i konsideronte si té vértetat mé absolute qé
ekzistojné né vetvete. Aksiomat e Euklidit pér mijéra vjet
shérbyen si principet themelore té natyrés. Krahas késaj,
natyra éshté plot cilési té tjera, ku lévizjet né vetvete bartin
njé shpirt, nké géllim, si dhe nuk jané thjesht reaksione
mekanike e automatike. Pikérisht pér kété arsye Aristoteli
e refuzoi matematikén si metodé pér ta kuptuar natyrén,
sepse, sipas tij, ¢do lévizje né natyré ka njé géllim pér real-
izimin e esencés gé bart né vete. Pra, gurét, bimét, zogjté,
me njé fjalé, e gjithé natyra jané gjithmoné né lévizje drejt
njé géllimi, dhe pa dyshim, ¢cdo bérje dhe shuarje/zhbér-
je 1 shérbejné kétij géllimi. Lévizjet né natyré nuk mund
té kuptohen me matematiké, sepse né numra ka vetém
kuantitet, kurse né té gjallén ka géllim. Edhe pse metodat
matematikore u pérdorén pér shumé nevoja, botékuptimi i
Avristotelit ndaj natyrés mbizotéroi deri te Revolucioni i Ko-
pernikut, pérkatésisht fillimit t€ epokés moderne. Galileu,
duke brohoritur zéshumé dhe guximshém, shpalli fitoren
e Platonit; ai tha se “natyra éshté njé libér i shkruar me
shkronja gjeometrike”, dhe lévizjen si koncept e ktheu nga
dicka gé bart géllim, né “gjendje” té njé objekti gé zé vend
né hapésiré. Pas kétij hapi kolosal, mekanika e Njutonit
dhe metoda karteziane zbérthyen ¢do gjé, bazuar vetém
né matematiké; ndérsa njeriu, si zotérues i késaj metode,
u bé i zoti i saj. Ai, pa asnjé ngurrim, ia dha vetes té dre-
jtén pér ta pérdorur, formésuar dhe ndryshuar ¢do gjé né
natyré. Arritje e larté pér njeriun, megjithaté njékohésisht
po aq tragjike. Njeriu ua preu rrugén lumenjve, | shpyllézoi
kodrat, i ndryshoi gjenet e biméve dhe té kafshéve dhe,
si pérfundim, sot gjendemi prané njé krize ekologjike, hu-
mane dhe ekzistenciale. Fugia e numrave njeriun e hutoi, e
béri mendjemadh, té egér dhe t€ paméshirshém; ai harroi
se edhe veté éshté pjese e natyrés, dhe se pa té, rrezikon
ekzistencén e genies sé llojit g€ i pérket.

Autori pérdor gjuhén e artit, duke béré me gisht drejt
problemit; mirépo pse e zgjedh gjuhén e artit? Arti,
qysh nga fillimet e tij, duke pérdorur imagjinatén dhe in-
tuitén e larté mendore, pérmes dhénies sé formés mate-
rialeve t€ ndryshme, manifestoi brengat mé ekzistenciale
njerézore. Brenga, gé fillon qysh nga ritualet pér thirrjen e
shpirtrave té gjahut, deri te kérkimi pér mé té bukurén, mé
madhéshtoren, pra, té vértetén. Arti fillon atje ku pérfun-
dojné racionaliteti, logjika dhe matematika. Arti | pérdor
té gjitha kéto, dhe éshté mé shumé se shuma e tyre. Né
veprén e artit fle e vérteta, kurse artisti i kérkon gjurmét e
sé vértetés duke folur gjuhén e tij. Pérkundér ekzaktésise,
saktésisé dhe pandryshueshmérisé sé premisave e pari-
meve matematikore, arti manifeston shuméllojshméri té
kuptimeve, duke kaluar kufijté e materialit nga i cili éshté
béré, duke hapur rrugétime drejt kuptimit té fshehtésive
té natyrés, pérvojés njerézore dhe té vértetés hyjnore.
Mirépo, sot arti éshté né krizé, sepse ngadhénjimi i racio-
nalitetit mekanik e zhbéri kuptimin e jetés. Arti shképuti
lidhjen me t€ vértetén, ku detyrimisht, si i hutuar, ra né
duar té konstrukteve té vrazhda matematikore. “Arti vdig!
Rrofté arti i makinave”, thoté manifesti i konstruktivistéve.
Arti filloi t'i kérkojé objektet ideale né konstrukte, kube, fig-
ura gjeometrike, makineri, inxhinieri, pra, né numrat dhe
parimet e matematikés. E bukura éshté making, raciona-
litet, gjeometri, prodhim dhe fabriké. Ndérsa e vérteta nuk
ekziston, sepse kjo éshté epoka e post-té vértetés (post-
truth); prodhimi, konsumimi, konstrukti dhe fugia kangé
débuar gé moti kuptimet e sé gjallés dhe asaj gé e njohim
si hyjnore. Né fillimet e késaj krize, shkencétari Alexan-
der von Humboldt thirri pér njé kuptim mé gjithépérfshirés
té natyrés, ku shkenca dhe arti, vetém sé bashku, do té
mund t'i shpalosin fshehtésité e natyrés. Njeriu, mbulesén
e fshehtésive té natyrés, pa art asnjéheré nuk mund ta lar-
gojé; megjithése larg késaj pérpjekieje njeriu mendjemadh
dhe racional e mohoi térésisht shpirtin e natyrés dhe fshe-
htésité e saj.
Sot, né kété epokeé postmoderne, njeriu gjendet pérballé
njé shpérthimi té imazheve. Ky densitet i imazheve, sa
nxit pér njé metodg té leximit té tyre, po aq e shkatérron
koherencén e té menduarit. Sot njeriu éshté njé homo pic-
tor, njé genie gé né esencé ka prodhimin imagjinar té pam-



jeve dhe, mu pér kété, autori/piktori e pérdor kété gjuhg,
pér t€ marré né pyetje thelbin e krizés gé racionaliteti, mak-
ina, pra numrat, jané béré shkaktar. Piktori né veprat e tij
sikur i merr né pyetje, | vendos numrat né forma, hapésira
dhe kohé té ndryshme. Me kété ai thérret pér gjurmimin e
fshehtésisé sé numrave, ngase vetém né kété formé mund
té kuptohet lidhja e tyre me té gjallén. Sikurse dihet, gjith-
moné vepra e artit kalon pértej ngjyrave té tualit, figurave té
vendosura né té, duke kérkuar té gjurmohet tregimi gé fshi-
het pas asaj gé éshté e dukshme. Numrat géndrojné aty,
né mes té figurave gjeometrike, mirépo cili éshté vendi ku
ndértohen kéta numra, dhe cila éshté lidhja me kéto figura?
Ky abstraktizim, pérmes shprehjes konkrete, pa dyshim se
|éviz drejt vendit ku numrat ndértohen. Edhe pse mendohej
se numrat jané objekte ideale té pavarura, mendimi kantian
tregon se jané vetém prodhime apriori t&€ mendjes njerézore.
Hapésira dhe koha, si aftési themelore té mendjes/shpirtit,
jané vendi ku géndrojné numrat. Pra, si objekte abstrakte,
numrat ndértohen né gjykimet e mendjes, gjegjésisht, né
intuitén e pastér mendore. Mendja i ndérton ata, dhe po
ashtu éshté né vetédije pér kété aftési. Kur shohim numrin
0, gé né njé formé tregon boshllékun, pyesim se ku gjen-
det ky boshllek. Zero, si dicka e pagarté, éshté vecori ku
mundésohet dallimi, saktésisht, vecimi i njé gjéje nga té
tjerat gjéra, pra pércakton njé objekt nga ajo ¢ka nuk éshté.
Zero éshté boshllék gé | ndan dy gjéra té ndryshme; ngase
vetém né kété ményré né mendje mund té vecohet njé
giykim nga ajo gé nuk éshté. Né kété ményré zero krijon
kontradité dhe boshllék mes njé objekti dhe té kundértés sé
tij; pra, ky boshligk mes dy mendimeve formon numrin njé
(1), duke e veguar até nga e papércaktuara. Me formim-
in e numrit njé mundésohet pércaktimi individual i objektit
apo | gjykimit. Me mundésing e pércaktimit té njéshit, jepet
mundésia e formimit té dyshit, treshit, e késhtu me radhé,
duke i vendosur ata né seri. Vetém mendja njerézore di té
numérojé dhe éshté né vetédije t€ kétij procesi, ndérsa
makina kryen vetém funksione formale pa e pasur idené se
cfaré, né té vérteté, jané numrat.
Autori Berisha, duke i vendosur numrat né mes té fig-
urave gjeometrike, ofron njé thellési; kjo thellési, qé
pérmes perspektivés ofron njé boshllek, bashkon dy ele-
mentet e aritmetikés dhe té gjeometrisé, duke i kontestuar

ato. Ato, si té vetme, pa njé genie té vetédijshme, sikur as
nuk ekzistojné. Né anén tjetér, kéta numra magjiké sikur
jané té fshehur né ¢do cep té kozmosit. Nése kéta numra,
si objekte té pastra abstrakte, formohen vetém né aftésité
e shpirtit njerézor, atéheré ky shpirt, ¢ e mundéson kété
veprim, duhet té vijé nga njé boté jomateriale, nga dicka mé
e larté, gjegjésisht hyjnore. Sepse racionaliteti pa vetédije
éshté vetém making, kurse makina nuk éshté né dijeni té
vetvetes. Njeriu, me ané té numrave, e kupton natyrén, dhe
kjo harmoni e fshehur nuk éshté rastésisht né natyré: afté-
sia e dhéné te njeriu krijon njé lidhje mes tij dhe botés sé
Jashtme, e gé kuptimi i saj buron nga gjurmét e sé gjallés
né té dy anét. Njeriu ndérton numrat né mendjen e tij, kurse
ata jané shenja té natyrés; vetédija e tij mbi kété ia kujton
atij se edhe natyra buron — edhe pse né njé formé tjetér —
nga i njéjti burim. Autori, me veprén e tij, &shté né kérkim
té kétij burimi gé e bashkon njeriun dhe natyrén rreth sé
vértetés gé gjendet larg nga materialja. Autori, si géndrim,
né shprehjet artistike gé krijon, vendos numra, katrore,
trekéndésha dhe rrethe, si gjuhé e racionalitetit ekzakt,
megjithése as nuk synon t'I madhérojé, as t'i shpallé si
absoluté. Pérkundrazi, ai heré-her€ i zbeh, i rrotullon dhe i
shkrin né njéri-tjetrin; heré-heré me fuginé e ngjyrave i spi-
kat, i shndrit dhe i thellon né té papércaktuarén. Né kété
formé, saktésia, llogaritja, logjika, imagjinata, e fshehta, e
dukshmja, bashkohen né njé princip gé | mundéson, mirépo
gé njekohésisht éshté jashté tyre. Cka ofron arti? Rrugé-
tim dhe njé vérejtje: arti nuk &shté gjykim, por mundési pér
pyetje. Numrat, pa t€ gjallén, s'’kané kuptim. Njéra ané e
sé gjallés i takon botés racionale té numrave, ndérsa ana
tjetér asaj shpirtérore, e gé gjuha e saj éshté arti. Berisha,
duke i bashkuar kéto dy fusha né njé vend, shtron pérpa-
ra vézhguesit problemin mé genésor té kohés. Metoda
shkencore do té kthehet né binarét e respektit té sé gjallés
vetém atéheré kur njeriu e kujton burimin e kétij potenciali.
Arti, si shprehje mé e larté, si i pazévendésueshém, éshté
bashkues i késaj lidhjeje. Pohim g€, pa dyshim, si asgjé mé
shumé jep shpresé pér njeriun, gé ta ndalé tradhtiné ndaj
vetvetes, ndaj natyrés dhe ndaj Krijuesit.

Stamboll
Korrik, 2024

“Trashégimia ime, zero” 30x30cm
Vizatim né letér, 2023

“Lindja e Vendvlerave” 70x70cm
Akryl né pélhuré, 2024

“Njé né kub-1” 30x30cm
Guash né letér, 2011

, 2023

Akryl né gilim

“Dy né kub”

“Tre né kub”

30x30cm
Akryl né letér, 2020

“Katér né kub”

“Gjashté né kub”

76x76cm
Akryl né gilim, 2024

“Shtaté né kub” 76x76cm
Akryl né gilim, 2023

Akryl né gilim

Akryl né gilim

76x76cm

Akryl né gilim

“Kompozicion 490"

“Kompozicion 260”

Hebaniora

76x76cm
Tekniké e kombinuar, 2024

40x50cm
Akryl né pélhuré, 2024

“Kompozicioni 123"

AAVINNN FVYNIMDINO, NODTVLYH | 0T

30x30cm
Guash né letér, 2020

“Pesé né kub”



“Kompozicioni 348"

60x60cm
Akryl né pélhuré, 2024

“Vlera e kushtézuar”

30x30cm
Akuarel né letér, 2024

BIOGRAFI

Urim Berisha — URBAN ka lindur né Dardané (Kamenicé) mé
23 korrik 1979, ku ka pérfunduar gjithashtu shkollimin fillor dhe
t€ mesém. Al ka studiuar pikturén né Fakultetin e Arteve té
Bukura né Prishtiné dhe ka diplomuar né vitin 2002 né klasén
e profesorit Esat Valla. Po até vit, ai emigroi né Zvicér, ku ende
jeton me bashkéshorten dhe tre fémijét e tij. Q€ nga viti 2003,
Urimi éshté anétar i Shogatés sé Artistéve Figurativé né Zvicér,
e themeluar nga heroi kombétar Agim Ramadani. Né kuadér té
késaj bashképunimi, ai ka marré pjesé né disa ekspozita kolek-
tive né gytete t€ ndryshme té Zvicrés. Né ekspozitén kolektive
té organizuar nga kjo shogaté né vitin 2005, Urimi fitoi gmimin
“Paneli arte gmimi Agim Ramadani”. Mé voné, ai u bé gjithash-
tu anétar i Shogatés sé Krijuesve Shqiptaré né Zvicér. Pér disa
vite, ai ka bashképunuar me galeriné e famshme “Kunstgalerie
Nievergelt” né Cyrih. Né vitin 2023, pas njé periudhe té gjaté, ai
u kthye né Kosoveé. Po até vit, ai mori pjesé né ekspozitén kolek-
tive “Ekzistenca ", té organizuar nga Drejtoria e Kulturés sé Ko-
munés sé Gjilanit, si dhe né ekspozitén kolektive té organizuar
nga Shogata e Artistéve Vizualé té Gjilanit. Pérveg ekspozitave
kolektive, Urimi ka organizuar gjithashtu dy ekspozita personale
(2006 dhe 2014) gé jané mbajtur né gytetin e Cyrihut.

EKSPOZITAT:

* Ekspozité grupore, kafegaleria “Koha”, Gjilan, 2000.

 Ekspozita “Arti Islam [I*, 2001, Cmimi i publikut.

* Ekspozite grupore “Galeria e Ministrisé sé Kulturés,
kompleksi “Qafa”, Prishtiné 2002.

* Ekspozité grupore, “Volkshaus Ziirich”, Cyrih 2004.

Ekspozité grupore me SHAP “Agim Ramadani”, fitues

I gmimit “Peneli i Arté”, gmimi “Agim Ramadani” pér
pikturé, 2005.

Ekspozité grupore, “Volkshaus Ziirich”, Cyrih 2006.
Ekspozité personale “Galeria e Arab Bank Zyrih”, 2006,
Cyrih, Zvicér.

Ekspozité grupore “Salloni Vjeshtor”, 2007, Reinfellden,
Argau, Zvicer.

Ekspozité Grupore, Cyrih, 2008.

